
QURILISH MATERIALLARI 
SANOATIDA INNOVATSION 
KLASTERLARNI TASHKIL 
ETISH ISTIQBOLLARI

Yuldasheva Kamola Miraliyevna
Toshkent davlat iqtisodiyot universiteti tayanch doktoranti

Annotatsiуa: Maqolada qurilish materiallari ishlab chiqarish korxonalarini innovatsion boshqarishda klasterlarning ahami-
yati, tashkil etish algoritmi va tarmoq innovatsion klasterlarining o‘ziga xos xususiyatlari ko‘rib chiqilgan. Klasterlaning 
iqtisodiy samaradorligi baholangan.
Kalit so‘zlar: innovatsiya, innovatsion jarayon, boshqaruv, klaster, innovatsion sanoat klasteri, qurilish materiallari ishlab 
chiqarish.

Abstraсt: The importance of clusters in the innovative management of construction material production enterprises, orga-
nization algorithm and specific features of network innovation clusters are considered in the article. The economic effi-
ciency of the cluster was evaluated.
Keу words: innovation, innovative process, management, cluster, innovative industrial cluster, production of building 
materials.

Аннотация: В статье рассмотрено значение кластеров в инновационном управлении предприятиями по производ-
ству строительных материалов, алгоритм организации и особенности сетевых инновационных кластеров. Оце-
нена экономическая эффективность кластера.
Ключевые слова: инновации, инновационный процесс, менеджмент, кластер, инновационный промышленный 
кластер, производство строительных материалов.

K I R I S H
Zamonaviy raqamlashtirish sharoitida mamlakatimizda qurilish sohasini va qurilish materiallari ishlab 

chiqarish kompleksini yanada rivojlantirish, hududlarda aholi uchun arzon uy-joylar qurilishini taʼminlash, uy-joy 
qurilishi bozorida talab va taklif nomutanosibligini qisqartirishga alohida eʼtibor qaratilmoqda. O‘zbekiston Res-
publikasi Prezidentining 2019-yil 23-maydagi PQ-4335-sonli “Qurilish materiallari sanoatini jadal rivojlantirishga 
oid qo‘shimcha chora-tadbirlar to‘g‘risida”gi qarorida “Bunyodkorlik ishlari tobora ortib borayotgan bugungi 
kunda qurilish materiallari iqtisodiyotning yetakchi tarmogʼiga, oʼsish nuqtalaridan biriga aylanishi kepak. Kor
xonalarda energiya samarador texnologiyalarni joriy etish orqali tabiiy boyliklarimizni tejash, materiallar narxini 
tushirish” [1] vazifasi belgilangan. Mazkur vazifani amalga oshirish uchun sohada faoliyat olib borayotgan kor
xonalarda xorij tajribasi asosida mahalliy sharoitni hisobga olgan holda innovatsion loyihalarni ishlab chiqish, 
istiqbolli loyihalarni joriy etishi moliyalashtirish masalalari hal qilinishi kerak boʼlgan dolzarb muammolarga 
aylangan. 

Milliy iqtisodiyotning real sektorini iqtisodiy rivojlantirish maqsadida korxonalar, davlat organlari, fan va 
ta’lim manfaatlarini yagona bir butunlikka bog‘lash imkonini beruvchi klasterli yondashuv qo‘llaniladi. Shu bilan 
birga, korxonalar innovatsion mahsulotlar ishlab chiqarish doirasida raqobatbardoshlikni ta’minlash, sotish 
geografiyasini kengaytirish, ishlab chiqarish va eksport hajmini oshirish, yangi talabgir ish o‘rinlarini yaratish, 
moliyaviy, mehnat va moddiy resurslarni olish kabi imkoniyatlarga ega bo‘ladi. Ushbu yondashuv o‘ziga xos 
xususiyatlari, xususiyatlari va rivojlanish xususiyatlariga ega bo‘lgan mustaqil tizim sifatida emas, balki hozirgi 
vaqtda qurilish klasterining elementlaridan biri sifatida qaraladigan qurilish materiallari sanoatida ham qo‘llan-
ilishi mumkin. 

muhim nazariy va uslubiy asoslarni yaratish ustida bir qator ilmiy izlanishlar olib borilgan. Klasterlarda inno-
vatsion faoliyat jarayonlari, klaster ichidagi o‘zaro hamkorlik masalalari, klister loyihalarni tashkil etish, ularni 
strategik rivojlantirish masalalari o‘rganildi, shu bilan birga qurilish materiallari sanoati korxonalarini klaster 
rivojlanishining ayrim masalalari, xususan, qurilish materiallari sanoati klasterlarini yaratish modellari va mexa
nizmlarini shakllantirish, ularning faoliyati va rivojlanishi samaradorligini baholashga yondashuvlarni ilmiy tad-
qiqot qilish taqozo etiladi.

M A V Z U G A  O I D  A D A B I Y O T L A R  S H A R H I 
Ilmiy adabiyotlarda klaster yondashuvi nazariyasi va klasterlarni shakllantirishning asosiy yondashuvlari 

turli olimlar tomonidan o‘rganilgan. Klasterning ta’rifi va klaster ishtirokchilari o‘rtasidagi o‘zaro ta’sir tamoyilla-
rini aniqlash masalalari olimlar K.Ketels, M.Porter tomonidan ochib berilgan.

M. Porterning nazariyasiga ko‘ra, klaster – bir vaqtning o‘zida o‘zaro raqobatlashuvchi, ammo shu bilan 
birga hamkorlikda ishlovchi, geografik jihatdan bir yerga to‘plangan, o‘zaro bir-biriga bog‘liq kompaniyalar, ixti-
soslashgan yetkazib beruvchilar, xizmat ko‘rsatuvchi tashkilotlar, ma’lum tarmoqlardagi firmalar va ularning 
faoliyati bilan bog‘liq bo‘lgan tashkilotlarning birlashgan guruhidir [2].

Garvard biznes maktabi ma’lumotlariga ko‘ra “klasterlar AQSH iqtisodiyotida bandlikning 32 foizidan 
ko‘prog‘ini ta’minlaydi, Shvetsiyada mehnatga layoqatli aholining 39 foizi klasterlarda ishlaydi. Klasterlarda 
mehnat unumdorligi va ish haqi darajasi milliy o‘rtacha ko‘rsatkichdan ancha yuqori” [3].

E. Bergman va E. Freyzer sanoat klasterini notijorat va tijorat korxonalari birlashmasi sifatida tavsiflaydi, 
ularning birlashishi omili ularning har birining individual raqobatbardoshligini oshirishdan iborat [4]. 

V.Gluxov va A.Babkin klasterni aniqlashda mintaqaviy aglomeratsiyani talab qilgan holda, ular firmalarning 
tadqiqot bo‘limlari va milliy innovatsion tizimga bog‘langan innovatsion kompaniyalar o‘rtasidagi o‘zaro alo-
qalarni eslatib o‘tadi [5].

T.Rasulov esa “Iqtisodiyotni rivojlantirishning klasterli yondashuvi yangicha boshqaruv texnologiyasi bo‘lib, 
ushbu yondashuv nafaqat alohida hudud yoki tarmoq, balki butun mamlakat raqobatbardoshligini oshirish 
imkoniyatini berishini” [6] ta’kidlaydi. 

Yana bir tadqiqotchi Р.Xoliqovа “Klaster bir umumiy maqsad, ya’ni eng raqobatbardosh va yuqori sifatli 
tovarlar ishlab chiqarish maqsadi ostida birlashgan o‘zaro bog‘liq firmalar, kompaniyalar, moliya institutlari, 
tadqiqot institutlari va boshqa bozor subyektlaridan iborat yaxlit tarmoq” [7] degan xulosaga keldi.

T A D Q I Q O T  M E T O D O L O G I YA S I 
Qurilish materiallari sanoatida innovatsion klasterlarning ahamiyatini ochib berish uchun maqolada iqti-

sodchi oimlarning ilmiy tadqiqotlarni o‘rganish, qiyosiy solishtirish, statistik ma’lumotlarni o‘rganish va iqtisodiy 
jihatdan taqqoslash va tahlil qilish usullaridan keng foydalanilgan.

T A H L I L  V A  N A T I J A L A R
Zamonaviy nazariyalar va ilmiy yo‘nalishlarni chuqur o‘rganish hamda umumlashtirish shuni ko‘rsatmoq-

daki klasterning innovatsionlik darajasi biznes g‘oyalar, ilmiy bilimlar, malakali mutaxassislarni tayyorlash, shun-
ingdek, innovatsion mahsulotlar ishlab chiqarish hajmi va uni tijoratlashtirish darajasi uchun tashkilotlarning 
klasterga integratsiyalashuv darajasini aks ettiruvchi miqdoriy va sifat tavsiflari bilan belgilanishi kerak. Shuni 
ta’kidlash kerakki, global innovatsiyalar indeksida yuqori o‘rinlarni egallagan mamlakatlar klaster rivojlanishiga 
katta e’tibor qaratishadi. 

Raqobatbardosh tarmoqlarni tanlashga muvofiq innovatsion sanoat klasterlarni shakllantirish mam-
lakatimizni iqtisodiy rivojlantirishning yangi strategiyasini ishlab chiqishni talab qiladi, uning me’yoriy-huquqiy 
bazasini ishlab chiqish yangi raqobatbardosh ishlab chiqarish va korxonalarni – yuqori texnologiyali tarmoqlar 
va xizmatlarni shakllantirish uchun shart-sharoitlar yaratishga yo‘naltirilishi lozim, bu esa mamlakat iqtisodiyo-
tining raqobatbardoshligini oshirishga yordam beradi.

Turli tadqiqotlarni tahlil qilish natijasida sanoat klasterlariga xos xususiyatlarning quyidagi ro‘yxatidan foy-
dalanishni taklif qilamiz: fazoviy mezon; funktsional mezon; xo‘jalik yurituvchi subyektlarning ko‘pligi; umumiy 
axborot maydoni; ijtimoiy yo‘nalish; nostandart hayot aylanishi; innovatsiyalar, ishbilarmonlik obro‘si.

Jahonning eng ilg‘or mamlakatlarida klasterlar faoliyatini tashkil etish, samaradorligini oshirish, iqtisodiy 
munosabatlarning nazariy va uslubiy asoslarini takomillashtirish yuzasidan tadqiqotlarga alohida e’tibor 
qaratilmoqda. Ta’kidlash kerakki, bu boradagi ustuvor yo‘nalishlardan biri sifatida qurilish materiallari sanoati 
samaradorligini oshirish, sohani rivojlantirishga to‘siq bo‘layotgan muammolar yechimini ilmiy asoslash, klas-
terlar faoliyatini samarali tashkil etishda ular hamkorlik qiluvchi boshqa xo‘jalik yuritish subyektlari bilan klas-
terlar faoliyatini mos tashkil etishga e’tibor qaratilmoqda.

Qurilish materiallari sanoatini rivojlantirish istiqbollari va soha innovatsion klasterini yaratish nuqtayi 
nazaridan eng istiqbolli hududlardan biri Toshkent viloyatidir. U O‘zbekistonning eng investitsion jozibador 
hududlaridan biri hisoblanadi. O‘zbekistonning mazkur viloyatida qurilish materiallari innovatsion sanoat klaste
rining tashkil etilishi ham sanoat salohiyati bo‘yicha Toshkent viloyatining hududlar orasida 3-o‘rinni egallab, 
O‘zbekistonda sanoat yuksalishining yetakchilaridan biri bo‘lgani bilan bog‘liq (1-rasm).

1-rasm: Toshkent viloyati sanoat rivojlanishining xususiyatlari

Toshkent viloyatida qurilish materiallari innovatsion klasterini tashkil etishning afzalliklari quyidagilardan 
iborat:

●	 poytaxtga yaqin, tobora kuchayib borayotgan anglomeratsiya ta’siri;

●	 mintaqani eng yirik sanoat va transport markazi sifatida belgilovchi qulay

●	 transport tizimi, transport-logistika markazining joylashuvi;

●	 aholi zich joylashgan hududligi tufayli mehnat salohiyati va iste’mol bozori hajmining ahamiyatini 
oshirish omili mavjudligi;

●	 inson kapitalining salohiyati, ularning malakasini muntazam oshirib borish va bazaviy korxonalarda 
tayyorlash;

●	 iqtisodiy taraqqiyotning harakatlantiruvchi omillari bo‘lgan tovar va

●	 xizmatlarga ichki talabning oshishi.

Qurilish materiallari ishlab chiqarish bo‘yicha innovatsion sanoat klasteri faoliyatini tashkil etish algoritmi 
quyidagi rasmda ko‘rsatilgan (2-rasm).

Ushbu algoritm asosida 2021-yil boshida “Ohangaronsement” korxonasi negizida  qurilish materiallari 
ishlab chiqarish bo‘yicha innovatsion sanoat klasteri  tashkil etildi va uning asosiy loyihasi –  “quruq” usulda 
sement ishlab chiqaruvchi yuqori texnologiyali yangi zavod  ishga tushirildi. Bu Markaziy Osiyodagi yirik va 
ishlab chiqarishi to‘liq avtomatlashtirilgan, energiya resurslarini kam iste’mol qiladigan va atrof-muhitga minimal 
ta’sir ko‘rsatadigan MDHdagi eng zamonaviy korxonadir. Raqamli zavodda ishlab chiqarishni boshqarish uchun 
eng yangi texnologiyalardan foydalanilgan, dunyoning yetakchi ishlab chiqaruvchilari tomonidan keltirildan 
zamonaviy ishonchli “beshinchi avlod” uskunalari o‘rnatilgan, atrof-muhitga ta’siri minimallashtirilgan (ishlab 
chiqarishning barcha uchastkalarida 85 ta zamonaviy filtr tizimlari mavjud) [8]. 

 Zamonaviy kompleks yangi GOST 31108-2020 xalqaro standartiga asosan yuqori sifatli sement ishlab 
chiqarish imkonini beradi. Yangi zavod mahsulotlari iste’molchilarning har qanday talablarini qondiradi va 

siyalari, atom energetikasi obyektlari qurilishi, turar-joy, ofis va savdo binolarini ta’minlaydi. Klaster doirasida, 
shu qatorda quyidagi loyahalar amalga oshirildi:

●	 sement, kimyo va metallurgiya sanoati, shuningdek, uy-joy qurilishi (sauna, hammom, kaminlarni 
terish) uchun olovga bardoshli g‘isht ishlab chiqarish.

●	 beton va temir-beton mahsulotlari ishlab chiqarish.

2-rasm: Qurilish materiallari klasterini yaratish algoritmi1

1	  Muallif ishlanmasi.

X U L O S A  V A  T A K L I F L A R 
Istiqbolli davrdagi soha holatini bashorat qilish, kelgusida sohaning yuqori samaradorligini ta’minlash uchun 

zarur shart-sharoitlarni yaratuvchi profilaktik yеchimlarni shakllantirish va joriy etish maqsadida, klasterlarni 
rivojlantirishni davlat tomonidan qo‘llab-quvvatlashning ustuvor yo‘nalishlari klasterning raqobatbardoshligini 
qo‘llab-quvvatlashga qaratilgan quyidagi o‘zaro bog‘liq tadbirlar majmuasini o‘z ichiga olishi kerak:

●	 klasterni rivojlantirish uchun qulay sharoitlar yaratishga ko‘maklashish; 

●	 jamiyatning klaster mahsulotlariga uzoq muddatli ehtiyojlarini baholash; 

●	 mahalliy va jahon bozoridagi raqobat darajasini prognoz qilish; 

●	 rivojlanish darajasi klaster faoliyati samaradorligini belgilaydigan turdosh va yordamchi tarmoqlarning 
rivojlanish holatini qo‘llab-quvvatlash va boshqalar. 

